
Útdráttur  
 
Ég einblíni á þann hluta hjólabrettaiðkunar sem nefnist götu brettaiðkun (e. street 

skating) og þróun hennar. Þróun á útliti og efnivið hjólabrettisins hefur tekið 

stakkaskiptum frá fyrstu útgáfu og farið er yfir ástæður og mikilvægi þeirrar 

vöruþróunar sem átt hefur sér stað. Farið er sérstaklega í mikilvægustu breytingarnar í 

vöruþróun hjólabrettisins sem mótuðu þá afurð sem er að finna í dag. Einfaldleikinn 

bakvið vöruna og frelsi í notkun er styrkleiki hennar. Þar sem engar reglur fylgja 

vörunni er notkun hennar einungis bundin hugmyndaflugi og getu notandans. 

Notandinn gefur hlutnum líf og setur sinn einstaka stíl við notkun á endalausum 

breytum borgarlandslags, og sökum sýnar notandans er útkoman fjölbreytt og 

áhugaverð og landamæri hjólabrettaiðkunar eru sístækkandi. Á ýmsum stöðum í 

heiminum hefur verið sett bann á hjólabrettaiðkun á opinberum svæðum. Þótt 

hjólabrettagarðar hafi í grunninn séð haft mjög jákvæð áhrif á greinina eru þeir þó oft 

tilraun stjórnvalda til að ná hjólabrettaiðkun úr borgarlandslaginu og loka hana inni í 

hjólabrettagörðum. Síðan er litið á aðkomu stórfyrirtækja að hjólabrettaiðnaðinum og 

mögulegar breytingar í samfélagsviðhorfi gagnvart greininni sökum þess. Litið er á 

kosti og galla þessara breytinga og áhrif þeirra á greinina. Í lokin er litið á 

framtíðarmöguleika hjólabrettisins sem farartækis og á áframhaldandi vöruþróun þess. 

Litið er á möguleika hjólabrettisins og notkun þess sem miðil sem gæti átt þátt í að 

stuðla að jafnrétti og einstaklingsfrelsi. 

1. Inngangur 

Hjólabrettaiðkun á sér langa forsögu sem rík er af heimildum í máli og myndum en 

hefur einungis verið sýnileg mjög litlum hópi fólks, þá aðallega iðkendum hennar. 

Ef hjólabrettaiðkun er flokkuð sem íþrótt er hún töluvert frábrugðin öðrum íþróttum 

þar sem engar reglur eða skipulögð starfsemi eru í kringum hana. Í 

nútímahjólabrettaiðkun er það umhverfið, þ.e borgarlandslagið, sem hefur mótað þá 

einstaklinga sem hafa skarað fram úr í greininni og um leið hefur frelsið innan 

greinarinnar skapað einstaka notendaprófun sem hefur skilað sér í þeirri vöru sem 

við þekkjum í dag. Atvinnumaðurinn Matt Mumford lýsir vel í hjólabrettamyndinni 

The Reason frá árinu 1999 þeirri sérstöku sýn á umhverfið sem iðkendur hjólabretta 

þekkja allir: ,,Ég er viss um að allir skeitarar gera það, þegar þú ert að keyra niður 

götuna sérðu ekki göngustíga og innkeyrslur, þú sérð (hjólabretta)staði, veistu hvað 

ég meina?. Ef þú er skeitari er öll skynjun þín á heiminum bara svo gjörólík.”1 

Atvinnumaðurinn Marc Johnson lýsir þessum eiginleika hjólabrettaiðkunar í 

hjólabrettamyndinni Modus Operandi frá árinu 2000: „Þú getur tekið eitthvað sem 

var einungis hrein hugsun og þú getur gert hana að raunveruleika.“2 Í þessu 

samhengi er hægt að líkja hjólabrettaiðkun við listform og þessi leit og endalausa 

samtal sem á sér stað milli vöru og umhverfis er það sem gerir hjólabretti og notkun 

þess svo vinsælt. 

Frelsið sem notkun hjólabrettis virðist gefa einstaklingnum er alþekkt innan 

greinarinnar og virðist þessi tilfinning óháð getustigi einstaklingsins. 

Hjólabrettaáhugamaðurinn Dj Stewart lýsir þessari tilfinningu í heimildarmyndinni 

Freeling frá árinu 2012: „Tilfinningin að hafa brettið undir löppunum og bara 

hreyfingin á því, að skynja jörðina hreyfast undir þér (þ.e) bara eitthvað við það sem 

hreinsar allt annað burt.“3 Þessi frelsistilfinning er mögulega ein ástæða mikillar 

fjölgunar í hjólabrettaiðkun og breiðara aldursbils iðkenda. Hjólabrettið hefur breyst 

mikið í útliti, efnisvali og hefur vöruþróun átt sér stað nær stanslaust frá upphafi. 

Það sem aðgreinir hjólabretti sem framleiðsluvöru frá flestum öðrum er sú 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Jon Holland og Ty Evans, Modus Operandi, stuttmynd, Transworld Skateboarding, Bandaríkin, 
2000. „You can take something that was just pure thought and you can make it a reality.“ 
3	  Andrew Lovgren, Freeling, heimildarmynd, Bandaríkin, 2012. „just the feeling of like having a 
board under your feet and just the motion of it, like feeling the ground underneath you moving, just 
something about it clears everything else out.“	  

staðreynd að varan var búin til af notandanum ekki framleiðandanum. 

Áframhaldandi þróun vörunnar hefur að langmestu leyti verið í höndum 

hjólabrettaiðkenda og áhugamanna um iðkun hennar. Áframhaldandi vöruþróun, 

framleiðsla og framleiðsluaðferðir er mikilvægur hluti framþróunar á getustigi innan 

greinarinnar og vinsælda þess sem söluvöru. Vöxtur hjólabrettaiðnaðarins hefur haft 

margvísleg áhrif á greinina. Meðal annars hefur vöxturinn og þar með 

gróðamöguleikar leitt til komu stórfyrirtækja inn í greinina. Aðkoma þeirra hefur 

haft margvísleg áhrif á greinina sjálfa, markaðsumhverfi hennar og ímynd 

greinarinnar út á við. Aðgengileiki hjólabrettaiðkunar og aukin útbreiðsla hefur 

tekið á sig nýjar og áhugaverðar myndir á síðari árum og teygir anga sína inn víða 

um heim í ýmsum birtingarmyndum. 

Í ritgerð þessari mun ég einblína á helstu breytingar sem hjólabrettið hefur tekið á 

sig í efnisvali, formi og framleiðsluaðferðum og áhrif þessarar þróunar á möguleika 

við iðkun hjólabretta. Ég ræði helstu ástæður vinsælda hjólabrettaiðkunar, hvers 

vegna hjólabrettaiðkun er svo landamæralaus og aðkomu stórfyrirtækja inn í 

greinina og áhrif þeirra á framtíð hennar. Ég mun kafa ofan í samfélagsbreytingar, 

tækniframþróun, vinsældir og framfarir í greininni og nýta það til þess að greina 

áhrifin þess á vöruþróun hjólabrettisins. Að lokum mun ég líta á framtíðarmöguleika 

hjólabrettisins í nútíma samfélagi og mikilvægi tilveruréttar iðkunar á því. Er 

hjólabrettið fullþróað miðað við notendahóp sinn eða eru enn möguleikar á 

umbótum eða nýjungum í þróun þess? Eru meiri möguleikar í notkun hjólabrettisins 

í auknum vinsældum? Er hægt að draga lærdóm af því einstaka umhverfi sem 

myndast hefur í samfélagi hjólabrettaiðkunar? Í þessari ritgerð leita ég svara við 

þessum spurningum. 

2. Hjólabretti 

Hjólabrettið eins og það lítur út í dag á sér langa sögu. Uppruni fyrsta hjólabrettisins 

er óþekktur en hjólabrettið er afurð uppátækjasemi og hugmyndaflugs bandarískra 

ungmenna. Í byrjun 20. aldar kemur á markað einskonar hlaupahjól sem 

samanstendur af viðarplötu, viðarkassa með handfangi, járndekkjum og járnöxlum. 

Á næstu fimm áratugum breyttu krakkar útliti þessa apparats, fjarlægðu kassann og 

renndu sér af stað.4 Þessi umbreyting á hlaupahjólinu er því líklegasti forveri 

hjólabrettisins en á svipuðum tíma voru „ Tugir þúsunda hjólaskauta teknir í sundur 

og ánægjulega negldir á viðarplötu.“ 5  Það var því notandinn sem bjó til 

markaðsumhverfi fyrir vöruna og af þeim sökum er varan sérstök. 

Bob Smith var einn þeirra sem bjó sér til bretti á þennan hátt en hann lýsir reynslu 

sinni af því sem svo: 

Það var mjög óstöðugt, hreyfðist allt of hratt, og víbraði nóg á asfaltinu til að 

það nísti í hverju beini í líkamanum á þér og losaði hverja tönn. Þetta var nær 

því að fá rafstraum en nokkuð annað. 

Þessi lýsing Bobs á forvera hjólabrettisins er mjög myndræn og lýsandi. Erfitt er að 

ímynda sér að nokkur hefði gaman af þessari upplifun sem Bob er að lýsa en í 

framhaldi af þessu segir hann:  

Í þá daga áttum við húlahringi, American Flyer reiðhjól frá Schwinn með 

króm stýrinu, aurhring og bögglabera. Við áttum svifdiska og jó-jó og 

Whiffle bolta (plast bolti til hafnaboltaiðju). En við hefðum skipt á hverju af 

þessu fyrir hjólabrettin okkar.6  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

4	  Michael Brooke, The concrete wave: The history of skateboarding, Warwick Publishing, Toronto 
Los Angeles, 1999, bls. 16.	  	  

5	  Michael Brooke, The concrete wave, bls. 16. „Tens of thousands of rollerskates were dismantled 
and joyfully hammered on to planks of wood.“	  	  

6	  Michael Brooke, The concrete wave, bls. 18. „It was wobblier than hell, moved way to fast, and 
vibrated on the asphalt enough to jar every bone in your body and losen every tooth. It was more like 
getting electrocuted than anything else.“, „These were the days when we had hula hoops, and 
Schwinn American Flyer Bicycles with chrome handle bars, fenders and racks on the back. We had 
Frisbees and yo-yo's and whiffle balls. But we would have traded any of 'em in for our skateboards.“	  	  

Upplifunin og tilfinningin sem Bob lýsir við að renna sér á þessu forneskjulega 

hjólabretti gefur til kynna að grunneiginleikar vörunnar hafi mikið skemmtanagildi. 

Sú staðreynd sem Bob lýsir hér að ofan að vinahópurinn hafi tekið þennan einfalda 

samsetta hlut fram yfir markaðssett leikföng þessa tíma er áhugavert. Miklar 

vinsældir þessa forvera hjólabrettisins, svigrúm á markaðnum og aukinn frítími 

eftirstríðsáranna eru ástæða þess að grundvöllur var fyrir framleiðslu á 

hjólabrettum.7 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7	  Brooke, Michael, The concrete wave: The history of skateboarding, Warwick Publishing, Toronto 
Los Angeles, 1999. bls 16.	  

2.1. Fyrsta framleiðslan 

Árið 1959 fór fyrsta verksmiðjuframleidda hjólabrettið í sölu í verslunum og hét það 

Roller-Derby-Skateboard8 og var keimlíkt heimatilbúnu hjólabrettunum í útliti og 

efnisvali. Á þessum tíma var hjólabrettaiðkun vinsæl meðal brimbrettaiðkenda og 

var kölluð sidewalk surfing9 en hún fór oftast fram eftir að brimbrettaiðkun dagsins 

lauk og var því eins konar aukaafurð brimbrettisins. Hjólabrettatæknin á þessum 

tíma var bein tilvísun í mjúkar hreyfingar brimbrettaiðkunar en af því spratt heitið 

sidewalk surfing. Þó þetta aukna aðgengi að hjólabrettinu hafi að miklu leyti verið 

jákvætt fyrir greinina og vinsældir hennar voru þetta þó um leið ákveðin „endalok 

tímabils þegar krakkar á glettinn og groddaralegan og hugvitsamlegan hátt 

upphugsuðu sín eigin leikföng.“10 

Þó hjólabretti væri nú orðin markaðsvara átti mesta þróun vörunnar eftir að eiga sér 

stað hjá notendum hennar. Þar sem varan (Roller-Derby-Skateboard) sem sett var á 

markað var einungis afleiðing ákveðinnar vöntunar og tækifæra innan markaðarins 

var ekki mikið lagt í notendaprófun eða vöruþróun áður en varan var sett á markað 

og því var það enn í höndum notandans að halda þeirri þróun áfram. Á þessum tíma 

„Duttu leikfangaframleiðendur hver um annan í leit að næstu stundardellu til að 

fanga ímyndunarafl og sparibauka krakka hvarvetna.“ 11  Tilraunir í efni og 

áframhaldandi vöruþróun hjólabrettisins fór aðallega fram hjá notendum vörunnar og 

einkum brimbrettatengdum aðilum. Fyrsta alvöru breytingin frá forvera 

hjólabrettisins var þegar leirdekk komu í stað stáldekkjanna. Leirdekkin bættu 

rennsli hjólabrettisins og gáfu notendum meiri möguleika í framkvæmd á brögðum 

(e. tricks) á brettinu þar sem þau runnu betur. Margvíslegar tilraunir í efni við þróun 

hjólabrettaplötunnar fóru fram á svipuðum tíma á mörgum stöðum samtímis. 

Áhugamenn gerðu flestar tilraunirnar og minntu þær um margt á þá tilraunagleði 

sem leiddi til forvera hjólabrettisins. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

8	  Michael Brooke, The concrete wave, bls. 20.	  	  

9	  Michael Brooke, The concrete wave, bls. 17. 
	  
10	  Michael Brooke, The concrete wave, bls. 16.	  

11	  Michael Brooke, The concrete wave, bls. 16. 

2.2. Menning markaðssett 

Vinsældir hjólabretta héldu áfram að aukast og lítil fyrirtæki sem sérhæfðu sig í 

framleiðslu hjólabretta komu á sjónarsviðið. Eitt mikilvægasta fyrirtæki hvað varðar 

framþróun hjólabrettisins á þessum tíma var fyrirtæki Larry Stevenson, Makaha. 

Larry Stevenson sem er réttnefndur „faðir hjólabrettisins“ 12  er einn mesti 

frumkvöðull í þróun hjólabrettisins og átti stóran þátt í að auka veg 

hjólabrettamenningar. Árið 1961 sá hann um útgáfu brimbrettatímaritsins Surf Guide 

en í tengslum við útgáfu á því tímariti sá Larry fram á möguleika til 

markaðssetningar og lýsir honum sem svo: „ Það rann upp fyrir mér ljós að með Surf 

Guide hefði ég einstakt færi á að koma einhverju á framfæri.“13 Þar átti hann við að 

kynna hjólabretti og hjólabrettaiðkun. Hann hóf að skrifa um hjólabretti í tímaritinu, 

en það hafði ekki verið gert áður, í þeirri von að auka enn vinsældir hjólabrettisins 

meðal brimbrettaiðkenda. Þessi skrif mörkuðu upphaf heimildaskráningar 

hjólabrettaiðkunar sem hefur haft mikil áhrif á vinsældir á greininni. 

Hjólabrettatímarit hafa haft mjög mótandi áhrif á hjólabrettamenninguna þar sem 

innsýn hjólabrettaiðkenda jókst inn í þá þróun sem átti sér stað hjá fremstu iðkendum 

greinarinnar. Tímaritin og þeir hjólabrettaiðkendur sem hafa prýtt þau hafa átt 

mikinn þátt í að skapa hjólabrettamenningu og haft gríðarleg áhrif á dreifingar 

þeirrar menningar um allan heim. 

Larry sýndi framþróun greinarinnar mikinn áhuga og gerði margskonar tilraunir í 

efni til að gera hjólabrettið betra, þar á meðal krossvið, frauð, og jafnvel nælon 

dekk.14 Salan gekk vel og „ pantanir á Makaha (brettum) jukust um 10.000 á dag og 

frá miðbiki 1963 til ársins 1965, seldi Makaha andvirði 4.000.000 dollara af 

brettum.“15 Í þessari gósentíð var erfitt fyrir að sjá það hrun sem varð í sölu 

hjólabretta árið 1965.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

12	  Michael Brooke, The concrete wave, bls. 22. 
	  
13	  Michael Brooke, The concrete wave, bls. 23.	  

14	  Michael Brooke, The concrete wave, bls. 22.	  	  

15	  Michael Brooke, The concrete wave, bls. 23. „Makaha saw their orders grow to over 10,000 
boards per day. From mid 1963 until the end of 1965, Makaha sold $4,000,000 worth of boards.“	  	  

2.3. 1965: Bólan springur 

Miklar vinsældir hjólabrettanna á þessum fjórum árum liðu undir lok á snöggan og 

tiltölulega óvæntan hátt árið 1965. Samkvæmt Michael Brooke var fyrst hrun í 

vinsældum hjólabrettisins vegna óæðri vöru, of mikilla eignabirgða og uppnáms 

almennings yfir glannalegu rennsli hjólabrettaiðkenda. Framleiðendur voru of 

uppteknir af framleiðslu brettanna svo lítið hafði verið lagt í rannsóknir og 

vöruþróun. Eina vöruþróunin sem snéri að betri virkni hjólabrettisins á þessum árum 

var þegar skipt var út ískrandi járndekkjunum fyrir leirdekk sem runnu betur.16 

Slysatíðni á þessum tíma var mjög há og var helsta ástæða þess hve vanþróað 

hjólabrettið sem framleiðsluvara var á þessum tíma. Stacy Peralta, einn af 

frumkvöðlunum í framleiðslu og þróun hjólabretta, lýsir sem dæmi virkni 

leirdekkjanna svona í heimildarmyndinni MTV History of Skateboarding: „brettið 

þitt snögg stoppaði með (miklu) ískri og þú flaugst (af brettinu) og þú skallst á 

steinsteypunni.“17 Vegna þess hve óstöðugt hjólabrettið sem framleiðsluvara var á 

þessum tíma var bann sett á hjólabrettaiðkun í 20 borgum í Bandaríkjunum. 

Í sumum borgum voru hjólabretti hreinlega gerð upptæk.18 Þó vinsældir hjólabretta 

hafi minnkað mjög á þessu tímabili voru þó enn hjólabrettaiðkendur til staðar. „ Í lok 

sjötta áratugarins fann Larry (Stevenson) svo upp eitthvað sem sem átti eftir að hafa 

gríðarleg áhrif á heim hjólabrettanna: hann fann upp sparkstélið (e. Kicktail).19 

Sparkstél eða uppbrettur-endi gerði notandanum (á brettinu) mögulegt að hefja 

brettið á loft.“ 20  Þetta breytta form hjólabrettaplötunnar var forveri nútíma 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

16	  Michael Brooke, The concrete wave, bls. 24.	  	  

17	  Stacy Peralta, MTV History of Skateboarding, heimildarmynd, MTV Sports, U.S.A, 1997. „your 
board would come to a screeching halt and you would fly and you would smash cement.”	  	  

18	  Michael Brooke, The concrete wave, bls. 24.	  	  

19	  Michael Brooke, The concrete wave, bls. 24.	  	  

20	  Jeff Bailey, „Legacy: Larry Stevenson, 1930-2012“, í Inc Magazine, 29. maí 2012, sótt 22. 
desember 2012, http://www.inc.com/magazine/201206/jeff-bailey/larry-stevenson-father-of-the-
skateboard-makaha-obituary.html „In the late 1960's Larry came up with something that again would 
have an enormous impact on the world of skateboarding: he invented the kicktail. Kicktail or turned-
up end, that allowed riders to launch the board into the air.“	  	  

hjólabrettaplötunnar en á henni eru báðir endar uppbrettir. Nýja formið átti eftir að 

hafa gríðarleg áhrif á þá möguleika sem hjólabrettið hafði upp á að bjóða. 

Árið 1973 urðu vinsældir hjólabretta aftur miklar og þeim vinsældum er að 

langmestu leyti að þakka brimbrettaiðkanda að nafni Frank Nasworthy. Hann hóf 

framleiðslu á hjólabrettadekkjum úr úretan en „ úretan er vara úr jarðolíu-basa þróað 

í Þýskalandi á fjórða áratugnum.“21 Vinsældir hjólabretta höfðu dalað að miklu leyti 

vegna slysahættu vegna þess hve illa brettið lét að stjórn. Frank lýsir fyrstu reynslu 

sinni af úretan dekkjunum svona: „Rennslið varð mjúkt, stöðugt og hljóðlátt ...allt 

Washington svæðið opnaðist fyrir okkur.“22  Vinsældir úretandekkja urðu strax 

miklar enda umbreyttu þau tilfinningu og möguleikum hjólabrettisins og því 

umhverfi sem hægt var að nýta sér undir hjólabrettaiðkun. Tony Peralta lýsir komu 

úretandekkjana þannig að þau hafi „Gefið nútíma hjólabrettaiðkun lausan tauminn“23 

og þar á hann við það frelsi sem dekkin gáfu notandanum að renna sér um á 

fjölbreyttara svæði en áður var mögulegt. Þó að mikil áframhaldandi vöruþróun ætti 

eftir að eiga sér stað og breytingar í efnisvali og eiginleikum hjólabrettisins eru 

þessar tvær breytingar, sparkstélið og úretan dekkið, hvað mikilvægastar í þróun 

þess. 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

21	  Michael Brooke, The concrete wave, bls. 24. „Urethane is a petroleum-based product that was 
developed in the 1930's in Germany.“	  

22	  Michael Brooke, The concrete wave, bls. 46. „The ride became smooth, stable and quiet ...We had 
free rein of the entire Washington, DC. Area.“	   
	  
23	  Stacy Peralta, MTV History of Skateboarding. „That unleashed modern day skateboarding.“	  

3. Sköpun eða tómstundaiðja 

Til að skilja vinsældir hjólabrettaiðkunar er nauðsynlegt að setja sig inn í hugarheim 

iðkandans, skilja samfélagið sem skapast hefur utan um greinina, gera sér grein fyrir 

þeim forsendum sem liggja að baki vinsældum þessarar iðju og sjá heiminn með 

hans augum. Hjólabrettaiðkendum má skipta í tvo flokka. Einstaklingar sem iðka 

hjólabretti og eru hluti af þeirri menningu sem henni fylgir. Skilgreina má hópinn 

sem jaðarhóp (e. subculture) en skilgreiningin á honum er: hópur fólks með 

sameiginleg félagsleg einkenni (vegna aldurs, kyns, kynþáttar o.þ.u.l.) sem greina 

hann frá öðrum hópum samfélagsins.24 Hinn hópurinn eru einstaklingar sem stunda 

hjólabretti sem tómstundaiðju. 

Í samhengi við fyrrnefnda hópinn lýsir fyrrum atvinnumaðurinn Ocean Howell 

reynslu sinni af hjólabrettasamfélaginu á þennan hátt í greininni Extreme market 

research – tales from the underbelly of skater-cool: „ Þetta var menning með sitt 

eigið tungumál, fagurfræði, og eigin skírskotanir; fyrir okkur var þetta miklu frekar 

listform en íþrótt.“25 Einn áhrifamesti hjólabrettaatvinnumaður allra tíma og eigandi 

hjólabrettafyrirtækisins Almost, Rodney Mullen lýsir hér grundvelli framþróunar í 

greininni fyrir tilverknað einstaklinga innan samfélags hjólabrettaiðkenda í 

fyrirlestrinum How Content shapes Context frá árinu 2012: 

Hjólabrettaiðkendur eiga það til að vera utangarðs en sækjast eftir því að 

tilheyra, en að tilheyra á eigin grundvelli og okkur er sýnd ósvikin virðing í 

samræmi við það sem við lærum af öðrum. Grundvallarbrögðin, við tökum 

þau og gerum að okkar eigin.26  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

24 	  Merriam-Webster Brittanica Company. An Encyclopædia. 2013, sótt 30. desember 2012. 
http://www.merriam-webster.com/dictionary/subculture	  

25	  Ocean Howell, „Extreme market research - tales from the underbelly of skater-cool“, í Topic 
Magazine, 2003, sótt 19. desember 2012, http://www.webdelsol.com/Topic/articles/04/howell.html 
„It was a culture with its own language, aesthetic, and systems of references; to us it was much more 
of an art form than a sport.“	  
26	  Rodney Mullen, „Pop an ollie and innovate!“, TEDxUSC, Upptaka gerð í U.S.C 6. Júní, 
Kaliforníu, 2012. „Skaters I think they tend to be outsiders who seek a sense of belonging, but 
belonging on the own terms and real respect is given by how much we take what other guys do, these 
basic tricks, we take that, we make it our own.“	  

Framþróun í greininni hefur alltaf verið í höndum einstaklinga innan greinarinnar og 

túlkun þeirra og færni á samspili hjólabrettis og umhverfis. Þar sem engar reglur 

fylgja greininni er erfitt fyrir utanaðkomandi að skilja getustig einstaklinga, 

erfiðleikastig bragðs eða hvers vegna ákveðnir einstaklingar í sinni túlkun á 

greininni eru áhrifameiri en aðrir innan hjólabrettasamfélagsins. Í nýlegu viðtali 

lýsir, hjólabrettaatvinnumaðurinn Bobby Puleo sem hefur verið atvinnumaður á 

hjólabretti síðan um miðbik níunda áratugarins, því samtali sem á sér stað milli 

hjólabrettaiðkanda og borgarlandslags, svona: „Listin við að túlka hluti og 

uppsetningu sem náttúrulega er til staðar á götum og gangstéttum og fella þá að 

hjólabrettaiðkuninni.“ 27  Þetta sameiginlega áhugamál hjólabrettaiðkenda myndar 

sterk tengsl en áhugamaðurinn Dj Stewart lýsir því í heimildarmyndinni Freeling: „ 

Vinir sem ég kynnist í gegnum hjólabrettaiðkun eru einu vinirnir sem ég ábyrgist að 

ég muni halda vinskap við.“28  

3.1 Innrás hjólabrettamyndarinnar 

Menning og framþróun innan hjólabrettasamfélagsins fór að blómstra fyrir alvöru 

þegar fyrstu hjólabrettamyndirnar komu fram á sjónarsviðið. Í heimildarmyndinni 

Skate on Film frá árinu 2012 lýsir kvikmyndagerðamaðurinn Ty Evans tilkomu 

hjólabrettamyndarinnar svona: „ Eitt það virkilega flottasta við hjólabrettamyndbönd 

þegar þau voru fyrst gefin út var að þau voru eina raunhæfa leiðin til þess að sjá 

hjólabrettaiðkun í hreyfingu fyrir utan að sjá hana með eigin augum.“ 29  

Innsýn inn í líf hjólabrettaatvinnumanna, hreyfingar, stíll, umhverfi og klæðaburður 

hafði mikil áhrif á hjólabrettaiðnaðinn og hjólabrettaiðkendur um allan heim. Þetta 

markaði líka upphaf persónudýrkunar í greininni en atvinnumaðurinn Danny Way 

lýsir áhrifunum sem myndskeið Matt Hensley hafði á hjólabrettasamfélagið í 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

27	  Ricky Oyola, „A Bobby Puelo Interview by Ricky Oyola“ í AreYouAVictim, 20. janúar 2011, sótt 
19. desember 2012. http://www.areyouavictim.com/inter&sitem=10&imgPre=909 „The art of 
interpreting objects and setups that occur naturally in the streets and sidewalks and incorporating 
them into your skating. It's the appropriation and use of objects found naturally in any "street" or city 
environment.“	  
	  	  
28	  Andrew Lovgren, Freeling. „The friends I meet through skateboarding are the only friends I 
guaranty you I will keep staying friends with.“ 
  
29	  Jared Prindle, Skate on Film, heimildarmynd, U.S.A, 900 Film, 2012. „One of the really cool 
thing about skate videos when they first came out is that they were the only real way to see 
skateboarding in motion except for seeing it in person.“	  

fyrrnefndri heimildarmynd og þeirri breytingu sem varð þegar hjólabrettamyndbönd 

komu fram á sjónarsviðið:  

Matt Hensley var afdráttarlaust dæmi um hve miklu einstaklingur getur skipt 

án þess að vera hjólabrettaiðkandi með keppnisskap. Hann varð helsta 

hjólabretta goðsögn allra tíma í þeim skilningi að fólk reyndi að líkja eftir 

persónu í hjólabrettaheiminum í einu og öllu.30 

Jamie Thomas lýsir í sömu heimildarmynd aðkomu hjólabrettamyndarinnar að 

greininni þannig: „Fyrir alla (hjólabrettaáhugamenn) var þetta hlekkurinn sem tengdi 

alla saman (...) myndbandið var í raun sannleikurinn.“ 31  Koma 

hjólabrettamyndbandsins hafði þau áhrif á hjólabrettamenninguna að iðnaður sem 

hafði einblínt á þá hjólabrettaiðkendur sem gekk vel í hjólabrettakeppnum, fór að 

einblína á einstaklinga og persónuleika einstaklinganna. Í nýlegu viðtali lýsir 

hjólabrettaáhugamaðurinn og hjólabrettamyndbandasafnarinn Jerry Mraz mikilvægi 

hjólabrettamyndbandsins í nútíma umhverfi:  

Það er að safna litlum gluggum sem sýna túlkun annarra á hjólabrettaiðkun. 

Mér finnst hjólabrettamyndbönd, sértaklega óháð-, heimagerð-, og 

verslanamyndbönd töff og mjög mikilvæg. Þau eru hryggjarstykki 

neðanjarðar þáttar þessarar menningar. Það er líka tryllt þar sem hver einasta 

manneskja sem gefur út hjólabrettapart hefur sitt að segja um það í hvaða átt 

hreyfingin á að þróast. Það er einskonar lýðræði og það er óaðskiljanlegur 

hluti af framþróun hjólabrettaiðkunar.32  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

30	  Jared Prindle, Skate on Film. „Matt Hensley was a definitive example of how relevant somebody 
can be without being a competitive skateboarder. He became the most iconic skateboarder of all time 
as far as people trying to emulate one person in skateboarding so distinctively to his fashion style to 
every detail.“ 

31	  Jared Prindle, Skate on Film. „For everybody it was the link that brought everyone together…the 
video basically it was the truth.“ 
	  
32	  Jerry Mraz, „Jerry Mraz Interview“ í Theories of Atlantis, 29. september 2012, sótt 18.desember 
2012, http://www.theoriesofatlantis.com/site/interviews/jerry_mraz_interview/ „It is collecting little 
windows into other peoples interpretations of skateboard riding. I think skate videos, especially 
independent, homie, and shop videos are dope and very important. They are the back bone of the 
underground element of this culture. It’s also sick because every person who puts out a video part 
has their little say in how they want the movement to go forward. It’s a democracy of sorts and it’s 
an integral part of the process of the next progression of skateboarding.“	  

Hjólabrettið er ekki flókinn hlutur og í raun engin föst formúla um stærð þess og 

lögun. Það samanstendur í grófum dráttum af sandpappír, viðarplötu, öxlum, legum, 

skrúfum og dekkjum. Án notandans er hjólabrettið líflaust, dautt og gagnslaust en 

það er einstaklingurinn sem gæðir það lífi. 

Samfélag er byggt upp á kerfi þar sem ákveðin stýring á sér stað. Borgarlandslag er 

sett upp eftir ákveðnu kerfi og notkuninni á landslaginu er stjórnað með merkjum 

sem okkur er kennt að nota á „réttan“ hátt frá unga aldri svo við förum okkur ekki að 

voða.33 Í þessu samhengi er áhugavert að líta á hjólabrettaiðkun í mismunandi 

umhverfi og samspil hjólabrettaiðkunar og samfélags. Hjólabrettaiðkun á sér stað um 

nánast gjörvallan heim og á hverjum stað er borgarlandslag, veðurfar, 

almenningsálit, stjórn o.s.frv sem elur af sér mismunandi hjólabrettaiðkendur.  

Í Austur-Berlín, árið 1981, varð til hjólabrettasena sem er mjög áhugaverð vegna 

þess ástands sem ríkti þar á tíma aðskilnaðar þýsku ríkjanna og skiptingu Berlínar. Í 

anda kommúnismans var börnum frjálst að gera það sem þau vildu. Kerfið bauð þó 

ekki uppá mikið í fátækt og gráma austur Berlínar þar sem allt vestrænt var bannað. Í 

heimildarmyndinni This ain't California er farið yfir sögu vinahóps sem frétti af hlut 

sem hét hjólabretti og kæmi frá Bandaríkjunum, náði að smygla einu slíku frá 

Vestur-Berlín og endurgera það úr viðarplötu og settu hjólaskautaöxla og dekk undir.  

Heima var þetta með brettið bara leikur. En hér var þetta á einhvern hátt 

öðruvísi. Við gerðum okkur grein fyrir því að það var einhverskonar merking 

á bakvið það. Við vorum aðdráttarafl. Og það sást á fólki að það vissi ekki 

hvernig það átti að meðhöndla okkur. Þýska Alþýðulýðveldið var hreinlega 

ekki uppbyggt svona. Göturnar voru ekki gerðar til að leika sér á.34  

Óafvitandi storkaði hjólabrettaiðkun í raun þeim venjum og reglum sem ríktu innan 

kommúnistastjórnarinnar en þar sem engin dæmi voru um þessa hegðun voru engar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33	  Wikipedia. The free encyclopedia. Síðast breytt 16. desember 2012, sótt 7. janúar 2012, 
http://en.wikipedia.org/wiki/Social_control 
	  
34	  Marten Perciel, This ain't California, heimildarmynd, Germany, Wilfremd Production GmbH, 
2012. „At home, our thing with the boards was only a game. But here it was somehow different. We 
realized that there was some kind of significance to it. We were an attraction. And it was written in 
the people's faces that they didn't know how to deal with us. The GDR was simply not made like this. 
The street was not made for playing around.“	  

reglur sem bönnuðu hana. Eina vitneskja fyrrgreinds vinahóps um hjólabretti var 

vegna stutts innskots í sjónvarpinu þar sem sýndir voru hjólabrettaiðkendur í 

Kaliforníu og vakti það áhuga þeirra. Það er áhugavert að því leyti að þeir vissu 

ekkert um hjólabrettamenningu nema frá afskræmdu sjónarhorni fréttaþáttar og því 

var uppátækjasemi þeirra og stíll ekki undir áhrifum neinna annarra en þeirra sjálfra. 

Sögumaður heimildarmyndarinnar lýsir hjólabrettaiðkuninni sem einskonar frelsun: 

Hjólabrettaiðkun var fyrir okkur eins og að endurskilgreina allt það gráa, allt 

það leiðinlega umhverfis okkur. Að búa til leikvöll úr því. Okkar fallega, 

dularfulla, ljóta leikvöll búinn til úr steypu sem kallaðist Þýska 

Alþýðulýðveldið.“35  

Í þessu samhengi er hægt að líta á hjólabretti sem einskonar tæki sem í einfaldleika 

sínum býður upp á endalausa möguleika í notkun og samspili við umhverfi 

notandans. Útbreiðsla á hjólabrettaiðkun í mismunandi menningarheimum og við 

misjafnar efnahagsaðstæður er vaxandi samhliða auknum vinsældum þess. Fallegt 

dæmi um möguleika hjólabrettaiðkunar sem miðils til að sameina ólíka hópa er 

Skateistan. Í Skatetistan sem byrjaði í Kabúl í Afganistan sem Frjáls félagasamtök og 

eru nú alþjóðleg góðgerðarsamtök er boðið upp á hjólabrettaiðkun og unnið að 

skólamálum í Afganistan, Kambódíu og Pakistan. Skateistan er ópólitísk, frjáls, opin 

fólki af öllu þjóðerni og óháð trúarbrögðum og félagslegum bakgrunni.36  

Samkvæmt grein Robin Fleming, Skateboarding cares, vinnur Skateistan með 

sístækkandi hóp af Afgönskum börnum sem eiga sér ekki samastað í samfélaginu. 

Innan þessa hóps er stór hluti kvenkyns og Skateistan er einn af fáum 

afþreyingarstöðum þar sem Afgönskum stelpum er óhætt að taka þátt. 37  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

35	  Marten Perciel, This ain't California. „Skateboarding to us was like to reinterpretate all the grey, 
all the boring around us. To make a playground out of it. Our beautiful, mysterious, ugly playground 
made of concrete called GDR.“	  	  

36	  Alexandra Bald, Ana Lessing, Voytek Lapinski, Skateistan, 2007, sótt 2. desember 2013, 
http://skateistan.org/content/our-story	  

37 Robin Fleming, „Skateboarding cares“ í ESPN, 24. desember 2012, sótt 3. janúar 2012, 
http://espn.go.com/action/skateboarding/story/_/id/8778412/a-list-some-great-skateboard-related-
non-profits-help-give-back-world „Skateistan works with growing numbers of displaced Afghan 
children through skateboarding.“  

Í þessu samhengi er gaman að benda á að mesta fjölgun hjólabrettaiðkenda í Kína, 

samkvæmt rannsókn National Sporting Goods Association (NSGA) frá árinu 2007, 

eru vegna kvenkyns hjólabrettaiðkenda.38 

3.2 Ungur temur, gamall nemur 

Sístækkandi hópur hjólabrettaiðkenda víðsvegar um heim er staðreynd og iðkendur 

eru dreifðari en áður, bæði í aldri og staðsetningu. Samkvæmt rannsókn frá árinu 

2010 sem var framkvæmd af markaðsrannsóknafyrirtækinu Board-Trac, sem 

sérhæfir sig í tölum og ráðgjöf tengdri jaðaríþróttum, voru yfir 9 milljón 

hjólabrettaiðkendur í Bandaríkjunum. Í þessari rannsókn kemur einnig fram að 

aukning hefur orðið á þáttöku fólks á aldrinum 35-44 ára en þeirra hlutdeild er um 

6.9% af þessum rúmlega 9 milljónum.39 Í seinni tíð hafa orðið miklar breytingar á 

viðhorfum um hvað megi og hvað megi ekki. Aldur er afstæður og hefur það 

máltæki sjaldan átt betur við en nú á dögum. 

Hér áður fyrr hefði það þótt skrýtið að kvikmyndastjarna léti sjá sig á hjólabretti en 

nú á dögum er aldur svo sannarlega afstæður eins og sjá má á þessari frétt af Vísi: 

,,Vegfarendur á Miklubraut ráku upp stór augu síðdegis á laugardag þegar 

leikstjórinn og leikarinn heimsfrægi Ben Stiller renndi sér ásamt fríðu föruneyti á 

hjólabretti eftir gangstéttinni norðan megin götunnar.“ 40  Þetta breytta viðhorf 

gagnvart möguleikum hjólabrettisins á einnig við um möguleika varðandi notkun 

þess. Mikil aukning hefur orðið á sölu og notkun hjólabretta sem farartækis og eru 

mögulegir áhrifaþættir t.d síhækkandi bensínverð og áhugi á möguleikum 

umhverfisvænna farartækja. Þannig kjósa æ fleiri að nota hjólabretti í hinum ýmsum 

útgáfum sem ferðamáta.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
	  
38	  8264, Inc., 8264.Net-The China Outdoor sports industry web portal, 2007-2012, sótt 3. janúar 
2012, http://www.8264.net/html/fair-events/other-events/200808/27-2125.html	  

39	  Mike Lewis, „Finding opportunities in an aging action sports deomographic“ í Transworld 
Business, 14. október 2010, sótt 20. desember 2012, 
http://business.transworld.net/49555/features/finding-opportunities-in-an-aging-action-sports-
demographic/  

 
40	  „Molinn”, Fréttablaðið, 24. ágúst 2012, sótt 24. september 2011, http://www.visir.is/ben-stiller-a-
hjolabretti/article/2012120828971	  

4. Markaðurinn 

Hjólabrettamarkaðurinn hefur að miklu leyti verið rekinn af einstaklingum innan 

hans og framleiðsla á hjólabrettum og vörum tengdum því á sér langa og litríka sögu. 

Mörg fyrirtæki hafa litið dagsins ljós á þessu tímabili og horfið af sjónarsviðinu. 

Framleiðsla hefur allan tímann að langmestum hluta verið í höndum 

hjólabrettaiðkenda. Þessi staðreynd veldur því að frelsið innan greinarinnar hefur 

haldið sér að mestu leyti og framþróun í hjólabrettatengdum vörum hefur verið 

stöðug og í takt við notandann. Fyrsta stóra inngrip utanaðkomandi hagsmunaaðila 

inn í hjólabrettamarkaðinn í Bandaríkjunum varð „Um miðjan tíunda áratuginn, eftir 

að fasteignir innan borgarinnar urðu eftirsóknarverðar á ný, taldist borgarmenning 

töff á ný. Auglýsendur vildu lofsyngja allt ögrandi, og hjólabretti virkaði eins og það 

nýjasta, mest ögrandi, og borgarmenningartengda sem átti sér stað (á þeim tíma).“41  

Á þessum tíma urðu hjólabretti mun stærri þáttur í auglýsingaheiminum og Extreme 

eða X átti að vera samnefnari fyrir þær jaðaríþróttir sem auglýsendur ákváðu að setja 

undir þetta heiti. „Árið 1995 hleypti (sjónvarpsstöðin) ESPN „Ofur Leikunum“ (e. 

Extreme Games) af stokkunum (sem fékk síðar nafnið „X-Leikarnir“).“42„Ofur 

Leikarnir sýndu hjólabretti sem gífurlega keppnisíþrótt, (og) bjánalega 

spennufíkn.“43 Þessi nýja ímynd hjólabrettaiðkunar átti sinn þátt í að auka vinsældir 

hjólabretta um allan heim en um leið var þessi ímynd á engan hátt í samræmi við 

raunveruleikann. Lance Mountain, einn virtasti atvinnuhjólabrettamaður allra tíma, 

skilgreininir hjólabrettaiðkun á þennan hátt: „Hjólabretti hefur alltaf verið meira en 

framþróun glæfrabragða (e. stunts) framkvæmt á hjólabretti. Á bakvið þetta allt er 

mikil skapandi hugsun og list er hluti af þessari skapandi hugsun.“44 Á þessum tíma 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
41	  „Molinn”, Fréttablaðið, 24. ágúst 2012, sótt 24. september 2011, http://www.visir.is/ben-stiller-a-
hjolabretti/article/201212082897 
	  
42	  Ocean Howell, „Extreme market research. „In 1995 ESPN launched the "Extreme Games" (later 
renamed "X-Games").“	  

43	  Ocean Howell, „Extreme market research. „"Extreme Games" represented skateboarding as 
intensely competitive, puerile thrill-seeking.“	  	  

44	  Sean Cliver, The Disposable Skateboard Bible, Gingko Press, Berkeley California, 2009. baksíða. 
„Skateboarding has always been much more than the progression of stunts performed on a 
skateboard. There is a whole creative mentality behind it all that influenced our culture. Art being 
one of them.“	  	  

jókst sala á hjólabrettatengdum vörum gríðarlega og þá aðallega hjá almenningi utan 

hjólabrettamenningarinnar og var það aðallega tískutengt. Eric Obre, 

framkvæmdarstjóri karlaskólínu DC Shoes (einu af vinsælli merkjum 

hjólabrettaiðkenda), segir í viðtali við New York Times: “Hugmyndin að líta út eins 

og hjólabrettaiðkandi án þess að taka þátt í íþróttinni er ástæðan fyrir sprengingunni, 

og leyfði fyrirtækjum eins og okkar að stækka útfyrir sviðið.“ 45  Þessi aukna 

umfjöllun um hjólabretti hefur skilað sér í aukinni iðkun á greininni samkvæmt 

rannsókn Board-Trac frá árinu 2010 voru yfir 9 milljón hjólabrettaiðkenndur í 

Bandaríkjunum einum46 og rannsókn frá 2002 sýndi fram á að það voru um 18,5 

milljón hjólabrettaiðkendur á heimsvísu.47  

Sú breyting sem hefur átt sér stað er að nú er inngrip markaðarins og stórfyrirtækja 

(vegna aukins fjölda hjólabrettaiðkenda) í greinina sjálfa og fyrirtæki eru beintengd 

hjólabrettaiðkun. Hjólabretti eru nú ákaflega arðbær iðnaður og hjólabrettaiðkendur 

eru nú mikilsmetinn hópur af fyrirtækjum sem áður fyrr höfðu engan áhuga á að 

markaðssetja vörur sínar fyrir þennan hóp.48 Sú staðreynd að stórfyrirtæki vilja 

hlutdeild í þessum markaði og eiga nú hlutdeild í honum setur frelsið og framþróun 

sem hefur einkennt markaðinn til þessa í ákveða hættu. Í greininni How corporations 

are changing skateboarding and why it matters er þessari ógn lýst á þennan hátt:  

Eftir því sem fleiri stórfyrirtæki eiga aðkomu að iðkuninni, eru þau að ögra 

og gera tilraun til að ýta ráðandi hugmyndafræði og framkvæmd hjólabretta í 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

45	  Justin Porter, Woosh! Another Shoe Destroyed, The New York Times, 25. september 2008, sótt 
29. desember 2012, 
http://www.nytimes.com/2008/09/25/fashion/25skates.html?pagewanted=all&_r=0 „The idea of 
looking like a skateboarder without participating in the sport is the reason why the explosion 
happened, and allowed a company like ours to grow beyond the core scope.“	  	  

46	  Mike Lewis, „ Finding opportunities in an aging action sports deomographic “	  

47	  Wikipedia. The free encyclopedia. Síðast breytt 16. desember 2012, sótt 17. desember 2012, 
http://en.wikipedia.org/wiki/Skateboarding	  

48	  Bradley Gramam, „Skate Parks as a Context for Adolescent Development“, í Journal of 
adolescent research [0743-5584], Review, vol. 25, no. 2, 2010, bls. 288, sótt 10. desember 2012, 
http://jar.sagepub.com/content/25/2/288.full.pdf+html	  

áttina að einhverju sem gefur þeim tækifæri til að ná takmarki sínu: að græða 

peninga.49  

Mikilvægt er að áframhaldandi þróun haldist að mestu leyti meðal iðkenda og 

áhugamanna innan greinarinnar vegna sérþekkingar þeirra. Gott dæmi um mikilvægi 

þessara aðila í ráðandi stöðum innan greinarinnar má t.d finna í starfi 

hjólabrettafyrirtækisins Almost skateboards, sem er rekið af Rodney Mullen, einum 

þekktasta hjólabrettaatvinnumanni heims.Við framleiðslu Almost hjólabretta er 

stöðug vöruprófun vörunnar framkvæmd af atvinnumannaliðinu og mikið lagt í 

framþróun hjólabrettaplötunnar í stöðugu samtali við atvinnumannaliðið. Sem dæmi 

um þessa framþróun hefur Almost þróað eigið límefni sem er umhverfisvænna, 

heldur lögun plötunnar betur og veitir meiri styrk, og einnig sérhannað mót svo form 

hverrar plötu sé ávallt það sama. 50  Element Skateboards er gamalgróið 

hjólabrettafyrirtæki sem fann upp leið til að skera minni bretti úr gömlum brettum og 

gefa brettunum framhaldslíf í verkefninu no board left behind. 51  Habitat 

Skateboards þróaði árið 2009 hjólabrettaplötu þar sem efsta lagið er gert úr korki 

sem aflað er við grisjun lifandi trjáa á vistvænan máta. Efniseiginleikar korksins eru 

áhugaverðir í þessu samhengi en hann veitir gott grip sem styrkist frekar við notkun. 

Öfugt við sandpappírinn eyðileggur korklagið ekki skóna við hjólabrettaiðkun en 

einnig er hægt að renna sér um berfættur. Habitat Skateboards selur líka 

hjólabrettaplötur sem styrktar eru með þunnu lagi af hampi og hjólabrettaplötur sem 

unnar eru úr bambus og hlyni.52 Fjölbreytni, reynsla og sérþekking eru nauðsynlegir 

eiginleikar hjólabrettafyrirtækja og því er mikilvægt að hagsmunaaðilar innan 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

49	  Lurper, How corporations are changing skateboarding and why it matters, í Jenken magazine, 26. 
nóvember 2012, sótt 10. desember 2012, http://www.jenkemmag.com/home/2012/11/26/how-
corporations-are-changing-skateboarding-and-why-it-matters/ „But as more and more corporations 
enter the activity, they are challenging and attempting to shift the dominant ideology and 
performance of skateboarding into something that allows them to rationally fulfill their sole purpose: 
the pursuit of profit.“	  	  
	  
50	  Rodney Mullen, how Almost Skateboards are Made, heimildarmynd, Dwindle Distribution, 2008, 
sótt 19. desember 2012, http://www.youtube.com/watch?v=FOtbEfdfk9o	  

51	  Kirk Dianda, „No board left behind: recycled board program“ í Element blog, 30.apríl 2012, sótt 
30. desember 2012, http://elementbrand.com/blog/2012/04/30/no-board-left-behind-recycled-board-
program/	  

52	  The Blend, The Blend, 1997-2013, sótt 20. desember 2012, 
http://www.shoptheblend.com/Habitat.html	  

greinarinnar séu áfram ráðandi svo framþróun greinarinnar sé áfram höfð að 

leiðarljósi. 

Nike er eitt þeirra stórfyrirtækja sem hefur öðlast frekar mikla markaðshlutdeild í 

hjólabrettaskómarkaðnum á stuttum tíma. Nike styrkir hjólabrettalið og í samvinnu 

við hjólabrettakvikmyndagerðarmanninn Jason Hernandez gáfu þeir út 

hjólabrettamyndina Debacle. Myndin svipar mikið til annarra hjólabrettamynda enda 

samanstendur hjólabrettalið Nike af nokkrum af færustu hjólabrettaiðkendum ungu 

kynslóðarinnar í dag. Í myndinni gefur að líta hjólabrettaiðkun á götum úti í hæsta 

gæðaflokki en inn á milli gerist það sem virðist vera skemmdarverk þar sem gler á 

opinberum stöðum í hinum ýmsu myndum er eyðilagt, fyrir slysni eða viljandi. Þetta 

lítur allt mjög raunverulega út en við meiri eftirgrennslan kemur í ljós að þessi atriði 

eru leikin. Nike eru í þessu samhengi að sigla undir fölsku flaggi og falast eftir að 

falla að þeim hópi, s.s hjólabrettaiðkendum, og í raun þykjast þeir á vissan máta vera 

á móti kerfinu.  

Í greininni How corporations are changing skateboarding and why it matters kemur 

sú skoðun fram að mikil áhrif fyrirtækja innan hjólabrettamenningar muni breyta 

fjárhagslegum fjárhagslegum grundvelli innan hjólabrettaiðnaðarins. Þar kemur 

einnig fram að á þeim á sjö árum síðan Nike og Adidas öðluðust hlutdeild í 

hjólabrettaskómarkaðnum hefur skófyrirtækjum í eigu hjólabrettaiðkenda sem hefur 

þurft að hætta rekstri fjölgað. Í framhaldi af þessu er áhugavert að horfa fram á 

veginn ef stórfyrirtækjastefnan heldur áfram að auka hlut sinn í 

hjólabrettamarkaðnum. Í sömu grein kemur fram að ef fyrirtækjasamsteypur halda 

áfram að öðlast áhrif innan menningar okkar gæti ríkjandi form hjólabrettaiðkunar 

færst úr borgarlandslaginu, þar sem erfitt er að stjórna eða öðlast beinan hagnað af 

því, inn á afmörkuð svæði hjólabrettagarðanna. Hliðarafleiðing gæti verið sú að 

hjólabrettamyndbandið gæti líka helst úr lestinni sem hefur þær afleiðingar að það 

takmarkar getu hjólabrettaiðkenda til þess að hafa áhrif innan 

hjólabrettasamfélagsins.53  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

53	  Lurper, How corporations are changing skateboarding and why it matters.	  

Í þessu samhengi eiga orð hjólabrettaatvinnumannsins Bobby Puleo úr viðtali á 

heimasíðunni you are a victim vel við um nýliðana Nike og Adidas og nýlega 

aðkomu þeirra að hjólabrettaskógerð: 

Fólk (hjólabrettaiðkendur) vill ekki að markaðsöflin haldi áfram að spilla 

samfélaginu og eitra það. Það er ekkert að því að þéna pening. Það er ekkert 

að aðkomu viss iðnaðar kringum hjólabrettin ef þessir aðilar hefðu verið til 

staðar áður en hjólabrettin urðu vinsæl.54  

Ef hjólabrettaiðnaðurinn heldur áfram að stórfyrirtækjavæðast og umhverfið færist 

nær og nær öðrum íþróttagreinum er mikil hætta á að það frelsi sem hefur einkennt 

greinina glatist. Samkvæmt fyrrnefndri grein How corporations are changing 

skateboarding and why it matters er sett fram sú fullyrðing að hjólabrettaheimurinn 

virðist vera að klofna í tvær fylkingar; eina þar sem fjármálamenn og mjög lítill 

hópur hjólabrettaiðkenda eru að græða á tá og fingri, á meðan allir hinir eru í 

skítnum.“55  

Þessi staðreynd er augljós þegar fylgst er með samkeppnum í hjólabrettaiðkun af 

þeirri stærðargráðu sem aldrei hefur sést áður í beinni sjónvarpsútsendingu þar sem 

sömu keppendurnir keppa um fjárhæðir sem aldrei hafa áður sést innan 

hjólabrettaheimsins.56  

Uppbygging hjólabrettagarða er á margan hátt jákvæður hlutur fyrir 

hjólabrettaiðkendur. Þó margir kjósi að kanna borgarlandslagið er þó mikilvægi 

hjólabrettagarða, innan- og utandyra, oft mikið. Í loftslagi sem er hér á Íslandi er 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

54	  Ricky Oyola, „A Bobby Puelo Interview by Ricky Oyola“, „People don’t want to further 
intoxicate or poison the community with the corporate environment. There’s nothing wrong with 
making money. There’s nothing wrong with bringing certain industry into skateboarding if they were 
with it before it was popular.“	  	  

55	  Lurper, How corporations are changing skateboarding and why it matters, „It seems that 
skateboarding is separating into two poles: one where a few businesses and a very small group of 
skaters are making lots of money, while everyone else is fucked.“	  	  

56	  Street league, Street league, inc., 2010-2013, sótt 10. Desember 2012, 
http://streetleague.com/about/	  

Loftkastalagarðurinn 57  ,sem er staðsettur innandyra, mikilvægur fyrir 

hjólabrettaiðkendur hér á landi. Í Bandaríkjunum liggur þó stundum dýpri merking í 

hjólabrettagarðavæðingu Bandaríkjanna en „ Úthverfasamfélög reyna að ráða yfir og 

hafa stjórn á hjólabrettaiðkun með byggingu hjólabrettagarða, aukaboð og bönn 

framkvæmd, og gera hjólabrettaiðkun á opinberum stöðum ólöglega.“58 Í greininni 

How corporations are changing skateboarding and why it matters er sett fram þessi 

hugleiðing:  

Ef markaðsvæðingin heldur áfram að öðlast ítök innan menningar okkar gæti 

ráðandi útgáfa hjólabrettaiðkunar færst úr borgarlandslagi, þar sem erfitt er 

að stjórna eða græða á henni, inn í afmarkað svæði (hjólabretta)garðarins. 

Viðbót við það væri að hjólabrettamyndbandið myndi líka mæta afgangi.59  

Bobby Puleo talar um þá nauðsyn að styrkja þá aðila sem tóku þátt í uppbyggingu 

hjólabrettaiðnaðarins í fyrrnefndu viðtali: 

Krakkar verða að yfirgefa þessi stóru, utanaðkomandi fyrirtæki og fjárfesta í 

hjólabrettafyrirtækjum. Að því sögðu, hjólabrettafyrirtæki þurfa líka að 

framleiða betra og stællegra dót ef þeir vilja ná tangarhaldi á iðnaðinum sem 

þeir byggðu. Þeir verða líka að hvetja neytandann til að standa með sér og 

fræða hann um það hvers vegna það er mikilvægt að kaupa af aðilum innan 

hjólabrettaheimsins.60  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

57	  Yuki Kato, Skating the Burb: The Regulations and the Negotiations of Suburban Teenage 
Skateboarding, 2006, sótt 3. desember 2012, bls. 1, 
http://citation.allacademic.com//meta/p_mla_apa_research_citation/1/0/3/9/5/pages103951/p103951-
1.php „Suburban community attempts to regulate and control skateboarding activities by building a 
skate park, implementing prohibitive devices, making skateboarding in public spaces illegal, and 
monitoring activities.“	  	  

58	  Loftkastalinn indoor skatepark, Brettafélag Íslands, 2010-2013, sótt 4. desember 2012, 
http://www.facebook.com/pages/loftkastalinn-indoor-skatepark/	  

59	  Lurper, How corporations are changing skateboarding and why it matters.	  

	  
60	  Ricky Oyola, „A Bobby Puelo Interview by Ricky Oyola, „Kids need to abandon these large, non 
skateboarder owned corporations and put their money back into skateboarder owned brands. That 
said, skateboarder owned brands need to start making better, more fashionable shit if they want to 
keep a stranglehold on an industry they built. They also need to start empowering their consumers to 
stay with them and educate them as to why it’s important to buy skateboarder owned shit.“	  

5. Niðurlag 

Ég hef reynt að gera í stuttu máli grein fyrir sögu og þróun hjólabrettisins og því 

samfélagi sem myndast hefur í kringum iðkun þess og þeirri frelsistilfinningu sem 

hjólabrettaiðkendur finna við notkun vörunnar. Auknar vinsældir hjólabretta hafa 

valdið því að nýr og stækkandi markhópur er að myndast. Einstaklingar sem stunda 

hjólabretti sem tómstundaiðju, þ.e sökkva sér ekki í menninguna sem tengist 

hjólabrettum og einstaklingar sem nýta sér hjólabretti sem ferðamáta. Vegna þessa sé 

ég fram á möguleika í þróun meðfærilegra hjólabretta og áframhaldandi þróun þess 

sem farartækis. Hjólabrettið í einfaldleika sínum virðist landamæralaust eins og fram 

hefur komið í þessari ritgerð. Hjálparstarf eins og á sér stað í Skateistan er góð 

áminning um það að allir geti notið hjólabrettaiðkunar og ég sé mikla möguleika í 

þróun ódýrra einfaldra hjólabretta svo sem flestir geti notið þeirra. Áframhaldandi 

sérþekking innan greinarinnar er nauðsynleg svo getustig innan 

hjólabrettagreinarinnar haldi áfram að hækka samhliða einstaklingsfrelsinu. Meðan 

einstaklingar halda áfram að endurskilgreina það sem talið er mögulegt á 

hjólabrettum og útvíkka þannig greinina og möguleika hennar að vöruþróun sé öflug 

og haldi í við iðkendurna. Því er nauðsynlegt að þeir aðilar sem bera hag 

greinarinnar fyrir brjósti séu ráðandi á hjólabrettamarkaðnum og haldi áfram að 

styrkja greinina innan frá. 

